
УСАИД ја отвора Технолошката лабораторија на 21-от век 
во Гази Баба 

 

За да го направи техничкото образование релевантно и повеќе да ги 
заинтересира учениците за техничките науки, американскиот народ, 
преку Проектот на УСАИД за основно образование, започна да отвора 
Технолошки лаборатории на 21-от век во определени основни училишта 
во Македонија.  Проектот ги реновира постојните училници за технички 
науки и обезбедува нов мебел, контролна опрема за роботика и 
компјутери и други нови материјали. 
 
Градоначалникот на Гази Баба, Тони Трајковски, им се придружи на 
претставниците на УСАИД, Проектот на УСАИД за основно образование 
и на училишната заедница на прославата по повод отворањето на 
лабораторијата во основното училишта „Наум Наумовски Борче“, кое е 
едно од четириесетте училишта кои ќе добијат Лаборатории на 21-от век.   
 
„Еден од главните проблеми со кои се соочуваат младите луѓе е 
неусогласеноста на вештините и знаењето што го стекнуваат на 
училиште со барањата што ги наметнува пазарот на труд. Голем број 
вештини и знаења кои ги потенцираат работодавачите како најважни во 
современиот бизнис треба да се развиваат уште од многу рана возраст. 
Се надеваме дека овие Технолошки лаборатории на 21-от век ќе 
овозможат учениците да стекнат вештини и знаење кое е потребно за 
иднината на Македонија“, истакна Кејт Прентон, Директор на Проектот 
на УСАИД за основно образование. 
 
 

БЕЛЕШКА ДО УРЕДНИЦИТЕ:     
Проектот на УСАИД за основно образование (ПЕП) работи со сите државни 
основни училишта во Македонија. Проектот се стреми да го подобри квалитетот 

на наставата и да ги подобри вештините на учениците за вработување.  
Глобалната цел на Програмата на УСАИД за образование е да се зајакне 
образованието во Македонија и да се поддржат напорите за децентрализација 
во процесот на пристапување на Македонија кон Европската унија.   
 

Американскиот народ, преку УСАИД, има инвестирано над $500 милиони 

долари во Македонија, започнувајќи уште од 1993 година. УСАИД имплементира 
проекти кои креираат работни места, ја намалуваат корупцијата и ги 



подготвуваат македонските студенти да станат успешна работна сила. Овие 
иницијативи го подобруваат квалитетот на живот и ја поддржуваат транзицијата 
на Македонија кон една стабилна и просперитетна демократија. УСАИД 

обезбедува економска и хуманитарна помош во преку 100 земји во светот. За 
повеќе информации, ве молиме посетете ја веб страницата 
http://macedonia.usaid.gov. 


